
Mariage d( )entre m(aîtr)e ramond de tresrieux
recepveur des parties casueles de
condomois de( )la juridiction de valence
en agenois et florine d'aliés d'autre

Au nom de dieu scaichent tous que
au( )jourd'huy huictiesme du moys d'aoust an
mil cinq cens soixante neuf en( )la cité royal
de montauban en quercy regnant prince tres( )c(h)restien

charles par la grace de dieu roy de france en( )p(rese)nces
de moy not(air)e et tesmoingz soubz escriptz (e)stablys
en personnes m(aîtr)e bernard alies licen(cié) en droictz
advocat du roy en la sene(-)scaulcee de( )quercy
damoyselle marguerite du( )garric mariez et florine
d alyes leur filhe d'une [par]t / et m(aîtr)e ramond de
tresrieux recepveur des parties ca(-)sueles de condomois
d'aultre / lesquels sur le tracte de mariage d'entre
led(it) de tresrieux ]en[ et lad(ite) d'alies arreste
entre eulx ont dict avoir faictz et arrestes certains
pactes et disant d'iceulx voloir f(air)e et( )passer
instrument po(ur) future memoire a( )l( )advenir et
ausd(ites) fins illec bailles lesd(its) pactes qui en
prese)nce desd(ites) parties ont este leuz estans de( )la
teneur que s( )ensuyt pactes passés et
ac(c)ordes entre m(aîtr)e bernard alies licen(cié) advocat du
roy en( )la sene(-)chaulcee de quercy damoyselle
marguerite du garric maryés et florine d'aliés
leur filhe sur le traicté du mariage ac(c)orde
avec m(aîtr)e ramond tresrieux recepveur des [par]ties
casueles de condomois habitant en la( )juridiction
de valence en agenois et lad(ite) florine d'alies ]d( )autre[
d autre s( )ensuyvent en premier est ac(c)ordé que
led(it) de tresrieux prendra po(ur) femme et( )espouse
lad(ite) florine d'alies et lad(ite) d'alies po(ur) mary et( )espoux
led(it) de tresrieux quand l'une [par]tie requerra l'autre
faictes les annonces en l( )egli(s)e c(h)restienne e(t )refformee
pour suportation duquel mariage led(it) d alies
pere a [con]stitue et [con]stitue en( )dot a sad(ite) filhe
e(t )aud(it) tresrieux p(rese)ns et acceptans la somme de
six cens livres to(u)rn(ois) payables dans ung
an apres le( )jour des nopces la somme de cent
livres to(u)rn(ois) dans ]ung[ /autre/ an apres suyvant autres

cent livres to(u)rn(ois) dans aultre ]deux[ an]s[ apres deux
cens livres t(ournoi)s et dans aultre an apres aultres
deux cens livres et pareillement lad(ite) du garric
mere a [con]stitue en ]dot[ doaire a sad(ite)
filhe la somme de deux cens livres to(u)rn(ois) payables
cent livres to(u)rn(ois) dans ung an apres les nopces
et les autres cent livres dans autre an apres
suyvant seront tenus lesd(its) d'alies et( )du garric
habilher lad(ite) florine d'alies le jo(u)r des nopces
de habilhemens honnestes et [con]decens et est
pacte que lad(ite) florine d'alies quictera et des( )a( )p(rese)nt, ]quicte[
de [con]sentement dud(it) tresrieux son futur espoux, quicte
ausd(its) d'alies et du garric pere et( )mere tous biens paternels
et maternels saulf future succession se disant souffizem(en)t
doctee est pacte que au cas que lad(ite) florine
d'alies predecederoit aud(it) tresrieux sans enfans de( )leurd(it)
mariage survivans / led(it) tresrieux ganhera la somme du
dot qu( )il aura lors receue tant seullement sans pouvoir
rien ]demander[ plus demander dud(it) dot et ou led(it)
de tresrieux predecederoict a( )lad(ite) d'alies sans enfans
survivans de leur d(it) mariage lad(ite) florine aura et
ganhera sur les biens dud(it) tresrieux la somme de
quatre cens livres to(u)rn(ois), laquelle somme de
quatre cens livres to(u)rn(ois) ]des[ led(it) tresrieux des( )a( )p(rese)nt
a donné e(t )donne a( )lad(ite) d alies son espouse et outre
ce elle recouvrera ses dot adportée e(t )receuz par led(it)
tresrieux et habilhemens avec joyeaulx que led(it)
tresrieux luy aura bailles et durant que lad(ite)
florine d'alies demeurera vefve elle [ser]a no(u)rrie et
alymentee de tous alymens necess(air)es ]et ou ne[
avec l( )heritier / et ou ne se pourroient ac(c)order
ensemble / luy a donné pension anuelle la somme
de cent livres to(u)rn(ois) sans qu'elle puysse rien plus

demander aux biens et heredité dud(it) tresrieux par droict
d'augment ny autrement sinon ce qu'est dict dessus
laquelle somme de quatre cens livres to(ur)n(ois)
lad(ite) florine dalies aura ores que led(it) de tresrieux
n'eust receu entierement lad(ite) dot dessus [con]stituee
nonobstant toutes coustumes a( )ce [con]traires ausquelles
rennoncent / et a( )ce dessus faire tenir garder
e(t )observer lesd(ites) parties ch(ac)une endroict soy se sont ]oblig[
obliges et soubmis et tous et( )ch(ac)uns leurs biens
meubles e(t )immeubles droictz et actions p(rese)ns et advenir
que ont soubmis et soubmettent a toutes rigueurs de



justice e(t )veullent estre [con]strainctz par toutes voyes
dues e(t )raisonables et ont renoncé a tous droictz
privileges moyens et exceptions a( )ce [con]traires singulierem(en)t
lad(ite) du garric a tous droictz introduictz a faveur des
femmes et lad(ite) d'alies majeur de seitze ans et moindre
de vingt cinq ans a( )renoncé au droict et benneffice de
minorité et ainsi l'ont les tous juré par [ser]ement
presté au nom de dieu e(t )requis instrument estre rettenu
[par] moy d(it) not(air)e soubz signé ez presences de noble
pierre de besan de montauban nobles silve delescale
de verone et joseph delescale de verone d'agen
s(ir)e pierre tessendier merchant m(aîtr)e aymery duperier
escolier aux loix dud(it) mo(n)tauban et de moy
bernard massipi not(air)e royal dud(it)]mo(n)ta[ mo(n)tauban
qui en ay( )rettenu instrument e(t )me suys soubz(sig)ne
ensemble les [par]ties et( )tesmoingz excepte lad(ite) de
garric qui ne scayt escrire / B. alies
tresrieux ]sylve[ ]delescale[ / florine dalies
silve delescale tesmoing duperier parent temoing
p de besan joseph delescale pierres teyssendier
temoing ainsi signes a( )la note originale

                                  Massipi, not(air)e

